
Sisteemtendense in die Afrikaanse literatuur: 
’n bestekopname van 1983’

Abstract

A  survey of the A frikaans literary  scene o f 1983 m ight one  day prove to  be a survey 
o f  this lite ra ry  system  on the  eve o f a “new  d ispensation” .

F rom  the  ranks o f the A frikaans literary  estab lishm ent there  was a resounding 
“ Y es” to  the  1983 refe rendum  which effectively com p artm en ted  ‘cu ltu re ’ to  ‘own 
affa irs '.

In this tim e o f  political change and ad justm en t the  ro le o f the  A frikaans in tellectual 
and w riter w ithin the South A frican com m unity has once again becom e an u rgent 
po in t o f d ebate . F rom  literary  texts them selves, from  established jou rnals and  ‘little 
m agazines ' the re  are  clear indications th a t a reflec tion  on ideology keeps recurring .
T here  are also voices on the periphery  o f  the  literary  system  w hich dem and  
a tten tio n  -  young black poets and dram atists have for som e years been  involved in 
enacting  and reciting the ir  A frikaans w orks on the  C ape Flats and  in tow nships on 
the R and . Looking back at the A frikaans literary  scene o f 1983, and its re lationsh ip  
w ith the  socio-political con tex t, one is left with tw o m ain im pressions. O n  the  one 
hand the  literary  estab lishm ent has confirm ed its faith in reform  u n d er the 
leadersh ip  o f the N ational Party . O n the o th e r  hand there  are developm ents in 
ex tra-pa rliam en tary  politics and within the literary  system  itself which th rea ten s the 
equ ilib rium . W hich o f these trends will be the  decisive facto r w ith regard  to the 
literary  d ispensation  m ust be aw aited.

’n B estekopnam e van die A frikaanse literêre toneel van 1983 mag dalk later

G eb asee r  op  die inleiding to t die afdeling o o r A frikaanse le tte rk u n d e  in S A  Literaturel 
L iteratuur 1983, P re to ria : H A U M -L ite rê r (verskyn O k to b er).



blyk ’n bestekopnam e van ’n literêre sisteem  op die vooraand van ’n ‘Nuwe 
B e d d in g ’ te wees: dié jaa r sal im m ers in die geskiedenisannale opgeteken 
staan as die jaa r waarin die wit kieserskorps ‘ja ’ gesê het vir ’n nuwe 
konstitusie waarvolgens ‘ku ltuur’ am ptelik gekom partem enteer is to t ‘eie 
saak ’.

Volgens persverklarings het slegs enkele ‘n ee ’-stem m e (vanuit ‘linkse’ hoek) 
van die literêre establishm ent uitgegaan teen  die voorgestelde nuwe grond- 
wet. B rey tenbach , wat ’n jaa r tevore afslag gekry het op sy negejarige vonnis 
(en dit gesien het as deel van die Regering se strategie ‘to  strengthen the 
forces of refo rm ’ (1984:228)), m een ’n ja-stem  sal ram pspoedig vir die swart 
bevolking van Suid-A frika wees, want dit sal lei to t ’n wit d ik tatorskap  en 
diskrim inasie verder wettig (1983:7). A ndré P. B rink is oortuig dat die 
voorgestelde grondw et ’n stap na regs sal wees om dat d it, onder andere , ’n 
arga'iese struk tuu r van wit oorheersing sal bevestig (1983a:45). Jakes G erw el 
lig op sy beurt die gevaar uit van die opstel van valse teenstellings (deelnam e 
aan die R egering se grondw etinisiatiew e enersyds of rewolusie andersyds) 
terwyl die geloof in die ideaal van die dem okratiese staat as iets verwesen- 
Hkbaar die afgelope aantal jare  w eer sterk  toegeneem  het (1983a:2). V an die 
181 akadem ici wat ’n verklaring onderteken  w aarin besw aar gem aak word 
teen  die voorgestelde grondw et, is drie A frikaanse letterkundiges: professore 
A ndré P. B rink (U niversiteit R hodes), R .H . Pheiffer (U niversiteit K aapstad) 
en A .J . C oetzee (U niversiteit van die W itw atersrand).

D ie oorw egende reaksie vanuit die A frikaanse literêre  establishm ent was 
eg ter ’n ‘ja ’-reaksie. Vir E tienne Leroux is ‘ja  b e te r as niks’ en dit kan ‘vir die 
land in die buiteland ’n bres slaan’ (1983:4). Vir Chris B arnard  het Suid- 
A frika nou net twee keuses: ‘revolusie o f geleidelike evolusie . . . (en) ’n 
ja-stem  beteken  ’n belangrike tree  op die pad van geleidelike evolusie’ 
(1983:5). P .G . du Plessis sien ’n ja-stem  as ’n begin om ‘die A frika-patroon  te 
ontw yk -  om  iets te doen w aar daar te lank onregverdige stilstand was, en om 
w eer ’n slag ’n vriend te w en’ (1983:3). A n tjie  Krog verm oed in ‘onnosele 
idealism e’ dat ’n ja-stem  ‘ ’n stem  vir verandering is’ (1983:7).

In die dertiende N .P . van Wyk Louw -gedenklesing, gelew er deur dr. W illem 
de K lerk (in daardie stadium  red ak teu r van R apport), p raa t die A frikaner- 
denker Louw m et sy m ense oor ‘verse t’. V olgens D e K lerk sal die verset van 
die ‘regse e lem en te’ teen  ’n nuwe poHtieke koers hulle nie kan beroep  op V an 
W yk Louw se ‘lojale verse t’ nie, want hulle verset is rassisties gem otiveerde 
propaganda vir ’n geslote volk wat teen die grein van al die w aardes gaan wat 
dié denker ons op die hart wil bind. De K lerk m een eg ter dat verset van links 
ook nie ‘lo jaa l’ is nie, w ant dit dra die vrug van die gew elddadige rewolusie 
en wil die A frikaner verneder en beroof van wat hy geërf en verw erf het. 
L ojale verset, daaren teen , word volgens die spreker ‘in die m iddel ê ren s’ 
onder Suid-A frika se m ense, sw art, wit en bruin aangetref. En dit m oet veral 
gerig w ord teen  die tu islandkonsep as begin en einde van ons beleid teen o o r 
sw artm ense sodat wee gevind kan w ord om  dié buite tu islande hul regverdige



eise van m ede-seggenskap te  laat uitlewe sender prysgawe van wit groepsbe- 
lange (1983:12).

O p 2 N ovem ber 1983 kom die ideaal van die ‘m iddew eg’ dan ook ’n stap 
nader toe die nuwe grondw et deur ’n tw ee-derde m eerderheid  van die 
dom inante wit groepe aanvaar word. W atter invloed dit op die skeppende 
w erk van die A frikaanse skrywers sal hê, sal afgewag m oet w ord, m aar reeds 
het die woelinge om die referendum  en die gepaardgaande opbloei van 
groeperinge soos dié rondom  die U nited D em ocratic F ront (wat nasionaal 
geloods is op 20 A ugustus 1983) neerslag gekry in die poesievoorlesings en 
dram a-opvoerings van jong swart skrywers.

In hierdie tyd van politieke verandering/aanpassing word die rol van die 
A frikaanse intellektueel en skrywer binne die Suid-A frikaanse gem eenskap 
(wat sedert 1976, die jaar van Soweto, gekenm erk word deur toenem ende 
geweld) w eer ’n dringende debatspunt. G edurende 1983 kom dit pertinen t te r 
sprake in die sosio-politieke en literêr-politieke essays en toesprake van 
A ndré P. B rink, gebundel as M apm akers -  Writing in a state o f  siege. A lm a g  
Brink vroeër ’n ‘dubbelsinnige houding’ teenoor geweld gehandhaaf het (soos 
in sy 1970-opstel ‘M ahatm a G andhi today’) kom  hy volgens D .J. Hugo 
(1984:35 en 36) ná 1976 to t ‘ander insigte’. Hy glo nog steeds in die 
onafw endbaarheid  van geweld, m aar beskou nie m eer die w oord as stryd- 
m akker van die geweer in die bevrydingstryd nie; hy stel nou die skryfdaad in 
die plek van geweld en as teenvoeter daarvoor. Die skrywer se verantw oor- 
delikheid binne die huidige sosiale konteks (gekenm erk deur am ptelike 
leuens en verwringings volgens Brink) is eerstens om  die publiek ingelig te 
hou en -  belangriker nog -  ‘to explore the roots of the human condition as it 
is lived in South Africa: a grappling with essentials, with the fundam entals of 
hum an experience and hum an relationships’ (B rink, 1983b: 152). B rink steun 
in hierdie opstelle op die mag van die literêre w oord wat hy as draer van die 
‘w aarheid’ sien. Skryf is vir hom ’n bevestigende daad in die naam  van die 
mens wat strew e na vryheid; die rol van die skrywer is dié van openbare 
gew ete en blootlegger van die w aarheid. In die hg van die om standighede in 
Suid-A frika sou die vraag gevra kon word of so ’n geloof in die mag van die 
w oord en so ’n opvatting van die skrywer as individu wat ‘vry’ is om deel te 
neem  aan ’n ‘oop gesprek’ nog effektief of selfs geldig is.

In ’n tyd waarin ideologiese vraagstukke voorop staan, kan die vraag gevra 
word: Beskou die bedryw ers en beskrywers van die A frikaanse le tterkunde 
en literatuurw etenskap nog tekste as ’n outonom e gegewe en vry dom ein 
w aar die vak ‘suiw er’ beoefen kan word of word daar op relevante wyse ’n 
diskoers gevoer oor die verhouding tussen literatuur en konteks, literatuur en 
politick?

Die vroeë tagtigerjare staan in die teken van die erkenning en inagnam e van 
m instens een reele kontekstuele gegewe, naam lik die leser. D ie nuwe aandag 
vir resepsieteorieë (soos aangetoon in SA  LiteraturelLiteratuur 80, 81 en 82)



en die realiteit van publikasie- en verkoopsyfers wys al m eer die w anopvatting 
uit dat slegs hoe, gekanoniseerde le tterkunde die aandag van literatuurw e- 
tenskaplikes, akadem ici en resensente verdien. Gewilde lite ra tuur, verta- 
iings, kinder- en jeug literatuur wat vroeër of afgem aak is as sake w aarm ee 
ernstige literatuurliefhebbers hulle nie bem oei nie, of geignoreer is, of 
oorgelaat is in die hande van ’n paar ‘randfigure’ in die literêre bedryf, begin 
nou al m eer to t hul reg kom.

N a aanleiding van inligting verskaf deur D aan R etief-uitgew ers en Tafelberg 
w ord hier enkele statistieke aangehaal. G edurende 1983 gee eersgenoem de 
uitgew er ses-en-dertig nuwe rom ans uit wat hulle beskou as ‘goeie gewilde 
p rosa’ (in teenstelling m et ‘populêre leessto f) w aarvan die beraam de gesa- 
m entlike verkope vir die betrokke jaa r 194 500 beloop. Tafelberg gee in 
dieselfde jaa r drie rom ans (w aarvan tot einde 1984 7 174 verkoop), vyf 
kortprosabundels (verkoopsyfer: 5 088), drie poësiebundels (verkoopsyfer: 
2 979) en twee dram as (verkoopsyfer: 1 200) uit. D ie gesam entlike verkoop
syfer van ‘hoë lite ra tuu r’ in hierdie tydperk is dus 16 411; in dieselfde tydperk 
verkoop Tafelberg 3 830 eksem plare van tw ee goeie gewilde prosatekste  en 
91 526 eksem plare van 15 populêre rom ans.

D ie verspreiding van publikasies speel natuurlik  ’n belangrike rol by die 
aanw as van lesersgetalle. Jare  reeds versprei uitgewers soos D aan R etief hul 
m anuskrip te deur die beproefde m etode van boekklubs. D ie stigm a wat in ’n 
stadium  daaraan  gekleef het, is vandag grotendeels opgehef -  veral as gevolg 
van die sukses van Leserskring/Leisure H our m et ’n ledetal van m eer as 
200 000 (60%  daarvan is van die p latteland  en 39% van stedelike gebiede). 
V olgens inligting verskaf deur Tafelberg sorg Leserskring vir die verkope van 
5 380 eksem plare van rom ans van hoe gehalte , 1 400 eksem plare van ’n goeie 
gewilde prosaw erk en 74 650 eksem plare van populêre rom ans wat deur 
hierdie uitgew ery uitgegee is.

O ok die rol wat biblioteke vervul by die kweek van lesers van A frikaanse 
boeke is h ier te r sake. U it die 5,6 m iljoen boeke wat byvoorbeeld gedurende 
1982 deur die T ransvaalse Provinsiale B iblioteekdiens gesirkuleer is, was 
slegs ’n klein m inderheid letterkundige w erke m et literêre m eriete -  iets wat 
duidelik wys op die behoefte wat daar bestaan vir goeie ontspanningsleesstof.

T oenem ende bekom m ernis onder taal- en letterkundiges oor die voortbe- 
staan van A frikaans asook die reaksie van ’n geslag jong skryw ers wat uit die 
‘borstrok  van die A frikaanse B oek’ en die ‘verakadem isering van die 
le tte rk u n d e’ wil on tsnap , is stadig m aar seker besig om letterkundiges bewus 
te  m aak van subsistem e en randverskynsels binne die g ro ter literêre sisteem . 
H ierdie wyer visier hou verband m et die (kunsm atige) losm aak van A frikaans 
van die apartheidsideologie en die kweek van ’n g ro ter leserspubliek asook 
m et die terug-na-die-volk- (of éé rder die w eg-van-die-establishm ent-) bewe- 
ging o n d er die jonges.

Tydens die vrystelling van die tw eede band van Die geskiedenis van die



A frikaanse literatuur op 15 Septem ber 1983 staan J.C . K annem eyer ’n 
oom blik stil by ‘die huidige posisie van die A frikaanse taal en le tterkunde in 
hierdie land’. Vir horn as geskiedskrywer is dit duidelik dat die A frikaanse 
skrywers oor verskillende dekades been ’n gesprek gevoer het waarin die 
(A frikaanse) mens se posisie in hierdie land en vasteland en sy verhouding ten 
opsigte van ander mense verken is. Tog heers daar tans kom m er oor die 
bestaansm oontiikheid, ontw ikkelingsm oontlikheid, selfs oorlew ingsm oont- 
likheid vir die A frikaanse taal en literatuur. In die fase waarin ‘blanke 
baasskap’ ten alle koste behou moes w ord, is daar ’n w eerstand en antipatie 
teen A frikaans as die taal van apartheid opgebou sodat dit ’n ‘sterk 
w egstotende krag’ geword het. Binne hierdie konteks is dit dus noodsaaklik 
dat skrywers die ‘gesprek oor Suid-A frika’ m oet volhou en dat die ow erhede 
die ruim te skep waarin mense en volkere met m ekaar kan praat (1984: 
1 6 -1 8 ).

W at is die huidige stand van sake ten opsigte van ‘die Suid-A frikaanse 
gesprek’ in die tekste wat die kern van die A frikaanse literêre sisteem 
uitm aak -  dit wil sê die ‘hoe literatuur’, die gekanoniseerde tekste? Vir ’n 
w aarnem er soos Elize Botha (1985:222-232) is daar, vir sover dit die prosa 
betref, sedert 1983 ’n swaai weg van die dokum entêre realism e na aandag vir 
‘vorm  en verbeeiding’, die ‘kunskarak ter’ van die literatuur. Vir haar is Die 
laaste Sondag  van Elsa Joubert veel m éér fantasie as aktualiteit. In aansluiting 
by H enrie tte  Roos (1985:33-45) sien Botha John Miles se Blaaskans -  die 
bewegings van Flip Nel, m et sy gekom pliseerde taa lpatroon , net soveel as 
ondersoek en bedryf van die roman as sodanig as van die geskiedenis. In 
E tienne van H eerden se bekroonde M y Kiibaan val die aandag vir die 
skryfproses haar op. H ierdie aandag vir die storieverteller-in-aksie, die rol 
van die verbeeiding, vind veral inslag in tekste wat nie spesifiek te doen het 
m et ‘die opneem  van die Suid-A frikaanse gegew e’ nie. Die storieverteller as 
fantas, eerder as reahs, staan op die voorgrond vanaf ouer prosaw erke wat 
w eer herleef vir die hedendaagse leser (soos Van M elle se M ense wat maar 
eenmaal liefhet en ander verhale) to t by die geraffineerde vertellings van 
H enriette  G rové in Die kêrel van die P êre l. . ., P .G . du Plessis se anekdotes 
in Hier sit die m anne  . . . en A ndré Letoit se lekkerleesverhale in M y nooi is 
in ’n tikmasjien.

A nder lesers dee! nie Botha se siening oor hierdie tendens (die wegswaai van 
dokum entêre  realism e na aandag vir ‘vorm  en verbeeiding’) in sleuteltekste 
binne die kanon nie. Ten opsigte van Breytenbach se M ouroir, wat nie deur 
B otha bespreek word nie, sou hulle toegee: hier staan die ‘gedugte oorkoe- 
pelende s tru k tu u r’ en die ‘tow er met die taa l’ wat ’n droom w êreld vol 
surrealistiese kam eë oproep  voorop. M aar wat be tre f Die laaste Sondag  en 
Blaaskans word die ‘realistiese’ en ‘b e tro k k e’ aard  daarvan telkens as 
vertrekpun t vir bespreking, en evaluering, gebruik.

O nder die poësiebundels van 1983 is ’n opvallende groepie die ‘tronkbundels’ 
van B reytenbach (E klips  en ( ‘Y k ’))  en Frank A nthony (robbeneiland m y



kruis m y huis). In Engels verskyn in dieselfde jaa r Jerem y C ronin se Inside. 
V olgens resensente is B reytenbach se bundels egter nie (soos A nthony s’n?) 
’n soort Cold Stone Jug  (H erm an C harles Bosm an) van b itterheid , sinisme en 
frustrasie nie: daar word vanuit die geslote tronkru im te beweeg en sowel 
tem aties as op taalvlak ’n aftakehng van die bestaande orde (politick, natuur, 
kuns, taal en m enswees) bewerkstellig.

O nder die jonger skrywers is daar (naas ’n gevoel van verbondenheid  m et 
A frika en sy geskiedenis soos in Theunis Engelbrecht se Skreeiiparadys en 
D aniel H ugo se Buitekam erklanke) ’n gevoeligheid vir die eietydse staat van 
beleg w aarin ons verkeer -  en dit geld vir al die genres. In 1982 reeds gee 
Koos Prinsloo se Jonkm anskas, m et die optekening van jongm anservaringe in 
die huidige gewelddadige tydsgewrig, die toon aan. In 1983 word die 
titelverhaal van E tienne van H eerden  se M y Kiibaan, waarin ’n Suid- 
A frikaanse soldaat op die grens ná ’n aanval in A ngola vir goed opgesaal sit 
m et sy a lbatros-K ubaan, ’n weergawe van oorlogsw reedheid, ruheid , vrees en 
verbittering. G eorge W eidem an se prosadebuu t, Turn van klip en vuur, 
skakel ook m et die w erklikheid van die tyd -  ’n grensstryd in ’n land van klip 
w aar vuur verwoes en kom m unikasie vernietig raak. K ortverhale in Stet, 
T yd skrif vir Letterkunde  en ander (byvoorbeeld dié van A lexander S trachan) 
is ook vol oorlogsverwysings. In Johann Lodewyk M arais se poesiedebuut, 
Die som er is ’n dag oud, dra die spreker se ervarings as dienspligtige by (dalk 
veel m eer as wat resensente to t nou toe aangedui het) to t die grysword van sy 
som er. Die spinner  van C hristo Leach en M ore is ’n lang dag van D eon 
O pperm an w ord eers in 1984 opgevoer, m aar E tienne van H eerden  sc 
k ab are tte , O nder ekstreme provokasie  (1982) en E ksku u s vir die wals (1983) 
m aak tocspelings op die eietydse grenssituasie.

D ie d igter, p rosa teu r en kabare tm aker, E tienne van H eerden  (1983:2), vestig 
die aandag daarop dat byna al die debu teerders w at die vorige tw ee-drie jaa r 
eers in ‘little m agazines’ o f later selfstandig gepubliseer he t, o f sporadies in 
uniform  is, of besig is m et hul tw eejaar-diensplig. Volgens hom  is dit die 
eerste  geslag skrywers wat die ‘m ilitarisering van die sam elewing w érklik aan 
die bas voel’. Van H eerden  m een die belangrikste kenm erk  van die jonger 
geslag skryw ers se werk is ’n afkeer aan uniform s in al sy gedaantes: ‘Die 
poëtiese uniform  van die literêre standm aatskappy, die elitistiese uniform  van 
die literêre p rystoekenner en ontvanger, die verbru ikerstrep iespak  van die 
sakem an, die uniform  wat salueer, sneller trek , toesprake m aak, am en sê, die 
dobbelm asjien  se arm  trek , die spoetnik lanseer . . . ’ D ie jong skryw ers is dus 
in opstand teen die uniform s van die vaders, ’n opstand wat nog nie voltooi 
is nie, wat soek na eie vorm en identiteit, na nuwe m ites. Van H eerden  m een 
hierdie m ites sal nie gevind word by die w etenskaplikes, die p red ikan te , die 
pedagoge, die m ilitariste of by die politici nie. W aarop die jong A frikaanse 
skryw er hom  gaan beroep  vir geestelike oorlew ing in die w ildernis van 
b randende Sow eto’s en A ngola’s is nog nie duidelik nie -  die belangrikste is 
eg ter die sóéke na ’n nuwe uniform , ’n nuwe sin, ’n. nuwe spookstorie of 
evangelic, aldus E tienne van H eerden .



A ndré P. Brink (1983c:43) lewer soos volg kom m entaar op die uniform skry- 
wers: ‘Besef ons m ilitêre ow erhede dat hulle besig is om ’n hele generasie 
skrywers te help kweek wat van Totaie Aanslag en Totale W eerbaarheid  ’n 
blywende getuienis lewer op 'n vlak, van ’n aard , wat hierdie ondernem ing in 
ons geskiedenis in ’n gans ánder lig stel as dié wat so graag am ptelik verkondig 
w ord?’

‘D ie gesprek oor Suid-A frika’ word egter tans nie die w elluidendste gevoer in 
die werk van ‘establishm ent’ -  en jong wit skrywers nie. Jan R abie m een dat 
die nuwe geslag wit A frikaanse digters se werk eerder gekenm erk word deur 
’n wegvlug uit die Suid-Afrika van vandag se dringende m ens-problem e deur 
’n ‘ontvlugting in tegniese virtuositeit, in die spel van die brein, nie die sing 
van die hart n ie’ (1983a:55). Vandag is dit eerder die stem m e van figure op 
die rand van die literêre sisteem wat die aandag opeis in hul dringendheid: 
jong swart digters en dram aturge wat vir ’n aantal jare reeds hul A frikaanse 
werke voorlees en opvoer op die Kaapse V lakte en in w oonbuurte aan die 
R and. Rabie toon aan (in 1983b:15 en 1983c:15) dat hulle werk verskil van 
ouer digters oos S.V. Petersen, P.J. Philander, Lionel Sheldon en A dam  
Small wat min of m eer in styl en tem a by hulle wit kollegas aansluit en wat 
‘w eem oedig verontw aardig is eerder as reguit rebels oor kleurversto ting’. Die 
nuwe geslag swart skrywers het weggebreek van die wit literêre establishm ent 
en slegs twee van die nuwe digters het by die klassieke A frikaanse uitgewerye 
gedebuteer m et van hulle m eer ‘tradisionele’ poesie en dram a: Peter Snyders 
m et 'n Ordinary mens (1982, Tafelberg) -  K aapse volkspoësie, half grappig, 
half spytig -  opgevolg deur ’n gespreksdram a. Political jo ke , by Perskor in 
1983; asook V incent O liphant m et sy m eer persoonlike liefdesgedigte in 
Bloed vloei in die stilte (1983, Tafelberg).

V ier ander het of uitgegee by ’n Engelse uitgewery in Johannesburg  of by 
tw ee nuwe, onafhanklike uitgewers in die Kaap. A chm at D angor het in 1981 
gedebu teer m et ’n prosaw erk. Waiting fo r  Leila; in 1983 verskyn sy eerste 
bundel poesie, Bulldozer, by Ravan -  die helfte van die verse is in Engels, die 
ander in A frikaans: politiek sonder nakende opstand. Van M odikwe D ikobe, 
bekend vir sy rom an The Marabi Dance, verskyn in 1983 ’n bundel verse by 
Ravan: Dispossessed. Slegs ’n paar gedigte (en enkele los strofes) is in 
A frikaans -  en dit kom voor w aar hy die dom , w rede witm an bykom . Twee 
ander digters wat volgens Rabie ‘in suiwer taal A frikaanse poesie op hulle 
term e skryf, revolusionêr in vele opsigte’ is H ein W illemse en Frank 
A nthonhy.

Hein W illemse se Angsland  (Blac-uitgewery) is reeds in 1981 gepubliseer, 
m aar is slegs privaat versprei en het nie die m edia bereik nie vóór Snyders se 
besprcking daarvan in Die Burger (1984). In hierdie bundel word ‘ ’n am per 
paranoiese wêreld verbeeld wat die wit digter nie kan ken nie, waarskynlik 
om dat dit uit ’n eie neo-rassism e kiem ’; aan die w oord is ’n ‘digter van geweld 
en angs, heftig en verw ard . . . met staccato, intense gebruik van taa l’ (R abie, 
1983c: 15). Van Frank A nthony, wat kragtens die W et op Terrorism e in 1972



to t ses jaa r gevangenisstraf gevonnis is, verskyn in 1983 rohbeneiland m y kruis 
m y huis (K am pen-uitgew ery): . . opstandpoesie in eie w oedende term e, in 
afgebyte frases wat aanhou en aanhou’ (ibid.).

H ierdie bundels (en sekerlik die werk van ander digters soos Willie A dam s, 
Leonard  Koza, Patrick J. Petersen wat gepubliseer word in tydskrifte soos 
Staffrider, Wietie, Graffier, Stet, Ensovoort) verteenw oordig ’n nuwe groei in 
A frikaans. A ndré P. Brink sien dit as ‘een van die min w aarborge vir 
oorlew ing van A frikaans’, want w aar A frikaans die laaste paar jaa r ‘verw erp 
is as ’n rassistiese taal, word dit nou ontgin as die taal van revoiusie’ 
(1983d:5).

D it is nie net die jong swart skrywers wat w egbreek van die literêre 
establishm ent nie, m aar ook die geslag jong wit skrywers wat soms ‘die 
T agtigers’ genoem  w ord. By hulle neem  dit egter die vorm aan van ‘skelle 
tone van ongeloof en dissidensie en nihilism e’ waarin ‘die tone van ontred- 
dering . . . 'n  teleurgestelde verbittering, onsekerheid , en ’n weiering om 
verantw oordelik  te wees vir die wêreld wat hulle e rf” , oo rheers (R abie , 
1983a:55 en 56). D it geld veral die werk van D an R oodt, Johan  van W yk, 
A ndré le Roux en A ndré Letoit. D ie m eerderheid  van hierdie nuwe geslag 
digters verw erp die ‘w it-A frikaanse kerk-ondersteunde staatsbeste l’, sender 
om eg ter ‘’n waarlik nie-rassige of regverdige A frikaanse gem eenskap in die 
plek daarvan te kan stel’ (ibid.).

G errit O livier (1983:2), die redak teu r van Stet, heg nie veel w aarde aan die 
naam  ‘T agtigers’ nie, om dat daar nie by hulle, soos destyds m et die Sestigers, 
’n duidelike doel is om iets te verander in die A frikaanse le tte rkunde nie en 
om dat hulle nie duidelike idees het oor hóé verandering m oet plaasvind nie. 
Die enigste m oontlike sam ebindende fak to r vir hom  is ’n beweging wég van 
die sogenaam de betrokkenheid  soos wat ’n m ens dit by A ndré P. Brink 
verstaan , ’n beweging ná ’n soort in troverte literatuur. ’n M ens sou wel, soos 
in die bydraes to t Stet, tekens kon sien van ’n belangstelling in die algem ene 
politieke situasie, lotgevalle van ander m ense, m aar dit word belewe vanuit ’n 
streng persoonlike (en ’n soort outsider-) perspektief. D it be teken  egter nie 
dat die jonges egosentries skryf nie -  dit is eerder pogings om to t ’n duidelike 
definisie van die self te kom en van daaru it die res van die w êreld te gaan 
verken (al m oet daardie verkenning in ’n groot m ate nog plaasvind). O nder 
die jonger geslag skrywers is daar dus, volgens hierdie kom m enta to r, wel ’n 
intuïtiew e gevoel van konsensus of solidariteit: dis m ense wat alm al on tnug ter 
is m et die am ptelike beleid, geen heil m eer sien in die A frikaanse kerk nie, 
wat m oeg is vir die am ptelike aura wat hang om die A frikaanse le tte rkunde 
en wat verkies om m eer inform eel te werk te gaan.

Die bydraes in ’n tydskrif soos Stet is duidelike bewys van hierdie algem ene 
gevoel én ’n verw erping van die ‘lam lendige “ lite rê re” denkbeeide wat in die 
voorkam er gekoester en in die lesingsaal gedoseer w ord’. D ié tydskrif stel, 
volgens die redaksioneie kom m entaar in die D esem ber 1983-uitgawe, belang



in alle stem m e wat to t dusver nié gehoor is in A frikaans nie en bydraers skryf 
die taal wat op straathoeke en in kroeë, op stasieperronne en in die voorstede 
gepraat word: nie fynsinnig en met ironie en afstand e .d .m . nie, m aar 
regstreeks, sonder smuk. Stet lok uiteenlopende reaksies uit. V anuit die 
literêre establishm ent word dikwels gesê ‘that it is a fringe pubhcation for 
poseurs trying hard to be dissident by taking shrill shots at easy targets’; uit 
ander oorde word dit gesien as ‘an authentic m outhpiece of revolt against the 
stultifying literary practices of the establishm ent’ (K lopper, 1983:33).

Van A ndré Letoit (digter, skrywer van kortverhale en rom ans, redak teur van 
‘punk’-tydskrifte, kultusfiguur) verskyn daar in T ydskrif vir Letterkunde  
(1983:91-96) ’n essay oor die ‘Tagtigers’ wat deur die redaksie beskryf word 
as ’n ‘tydsdokum ent’. Letoit m een sy essay sal kan help om die werk van die 
jong skrywers ‘oop te m aak’ deur lig te werp op die aard  van ‘Tagtig’ en die 
leefw êreid wat vorm end ingewerk het op die nuwe geslag skrywers. Volgens 
hom is ‘Tagtig’ nie ’n beplande beweging nie; dit is ’n uitvloeisel van ’n 
sosiologiese klim aat wat dit nie m eer vir jong skrywers, soos hul ouer broers, 
nodig m aak om oorsee te gaan vir ‘’n bietjie jol en perm issiw iteit en soeke na 
Isis’ nie. ‘In die sestigerjare moes ’n jong digter nog oorsee gaan om oor die 
kleurskeidslyn te sondig, vandag hoef jy net ’n kaartjie  te koop vir die ice 
rink. D aar het ’n nuwe geslag grootgew ord onder julle neuse en party  van 
hulle het nog nooit van C .M . van den H eever gehoor of ’n p lattelandse som er 
beleef n ie .’ Die jongm ense wat ‘in proefbuise grootgew ord h e t’ soek hulle eie 
w aardes, op onortodokse wyses. Letoit beskou verstedeliking as die grootste 
enkele fak tor wat bygedra het tot die to tstandkom ing van die geslag 
‘Tagtigers’ (die G root T rek vanuit Bellville en Parow na blink huise in 
W aterk loof en M enlopark) en hy noem  vervreem ding en ontm ensliking die 
w esenskenm erke van hierdie jong stedelike skrywersgeslag se tekste; hulle 
taak  is om die samelewing van mense wat to t dusver deur die establishm ent 
gei'gnoreer is, bekend te stel, Dit is dan ook wat gebeur in Johan  van W yk se 
Borne gaan dood om  jo u , ’n bundel wat Letoit u itsonder as baken in die 
stroom versnelling van ‘Tagtig’.

‘L ittle m agazines’ bied ruim te vir hierdie eksperim entele werk en werk wat 
deur gevestigde uitgewers as ’n risiko/te gew aard/nie literêr goed genoeg nie 
beskou w ord. Die eerste tydskrif waarvan Letoit die redak teu r was, het in 
1980 verskyn, onder die naam H unch, en daar was slegs 12 eksem plare 
(volgens ’n ongepubliseerde artikel deur L etoit w aaruit René M arais (1983:6) 
aanhaal). H ierdie tydskriffie was voorloper van ander -  soos Johan  van Wyk 
se Kahelkarnim fe  wat hy tydens die Skryw ersgildeberaad van 1981 in 
G ordonsbaai uit ’n skoendoos loop en verkoop het. G edurende 1981 was 
Letoit ’n ruk lank op die redaksie van Graffier, m ondstuk van die ‘Kaapse 
G ro ep ’. Hy publiseer ’n bylae genaam d Graffiti to t die A pril-uitgaw e; dit 
bestaan uit strok iespren te , fo to’s en tekeninge, getikte gedigte en aanhahngs 
asook handgeskrew e graffiti -  volgens Letoit self is dit ’n ‘R .I.P . o f f  wat dan 
op verm aaklike wyse die draak steek met Die L etterkunde en O ns Heihge 
Koeie (vergelyk M arais, op. cit.). H ierna gee Letoit twee uitgawes van oum a



uit -  dit het dieselfde tran t as die eenm alige Graffiti. A lbei hierdie i i t t le  
m agazines’ word ingelyf by Die ‘Tagtiger’ wat die eerste keer in 1982 verskyn 
het. V olgens M arais lewer die tydskrif, ten spyte van redaksionele voorne- 
m ens d aartéén , ’n beduidende bydrae to t die literêre toneel; ‘D ie eksperi- 
m entele aard  van die tydskrif het baie van die jonger digters en skrywers 
aangespoor om die le tterkunde soms ook op ’n m eer onortodokse m anier te 
benader. En afgesien van gedigte, strokies en artikels m et ’n hekelende inslag 
het Die ‘Tagtiger' ook heelw at ernstige werk gepubliseer’ -  soos die artikel 
oor ‘Tagtig’ (E erste  kw artaai, 1982) asook die andersoortige ‘besprekings’ 
van nuwe publikasies (ibid.). A m anda B otha tipeer L etoit se w erksaam hede 
as ‘boere-punk’ sonder ’n ‘trap-w at-voorkom  soort m en ta lite it’. Volgens haar 
is daar heelw at nugterheid in die stellings, baie speelse spot en ’n goeie dosis 
bevraagtekening van sekere ingeburgerde w aardes. Soms is dit ’n noodkreet, 
ander kere -  en m eestal dit -  speelse satire en soms genadelose spot of 
selfspot: D it bring ’n fris briesie in die stywe, akadem iese literêre kritiek en 
hoge uitsprake oor die tendense in ons le tte rk u n d e’ (1983:11).

D ie stand van hierdie einste akadem iese literêre kritiek was die besprekings- 
punt in Standpunte, O kt. 1983. Sake wat in hierdie ‘d eb a t’ aangeroer is, sluit, 
soos gebru ikhk , sensuur (vergelyk H ugo, 1983 en L ijphart, 1983), die 
verhouding tussen literatuurw etenskap  en die kritiek (L om bard , 1983), die 
kritiese bedryw ighede van L .I. Bertyn (G rabe , 1983 en N ienaber, 1983), en 
die uitstal van half-verteerde nuwe teoriee en vakjargon (Johl, 1983) in.

Vir die m eeste bydraers bly die verhouding politiek/kritiek  steeds ’n netelige 
kwessie. In teenstelling m et Jakes G erw el (1983b:8) wat m een dat literêre 
kritiek nié ’n ideologies onskuldige dissipline is/kan wees nie, voer D .J. Hugo 
(1983:15 — 17) aan dat letterkundige skeppinge ‘op eie m erie te ’ beoordeel 
m oet w ord en dat die ‘groeiende politisering of ideologisering van die 
A frikaane literêre kritiek ’n wesenlike gevaar’ is vir die le tte rkunde. D ie twee 
gevalle w aarna H ugo verwys, kan egter ook geld as voorbeelde van die gevaar 
van ‘konserw atiew e akadem ieïsm e’ w aarteen G erw el besw are het; dit lyk dus 
of H ugo dit net het teen  ideologisering van ‘regs’ -  ’n ‘oop , verlig te’ 
benadering  sou dan die regte wees én ideologievry.

H ugo se eerste  voorbeeld  is A .P . G rové se inleiding to t Die A frikaanse  
literatuur sedert Sestig (1980) wat reeds ‘berug is, weens sy (ongegronde) 
voorstelling van die Sestigers as politieke aktiviste wat m et hulle skeppende 
werk die Suid-A frikaanse bestel wou onderm yn. Sy oordeel is so benew eld 
deur dié opvatting dat hy selfs aan die vernuwing van Sestig tw yfel’ (H ugo). 
Die tw eede geval is ’n resensie deur Johann de Lange (1982:36) van die digter 
P e te r Snyders se digbundel ’n Ordinary m ens. In sy resensie voer De Lange 
aan dat ‘die kleurlingpoësie sim ptom aties is van ’n geestelike arm oede en 
stagnasie: . . . hulle (die bruin digters) het vasgesteek by die m ees elem entêre  
behoeftes, naam lik voedsel en sekurite it, en dit lyk nie of hulle enige 
aspirasies of inisiatief het om verder te ontw ikkel nie. Solank hulle bly dig oor 
petty injustices . . . sien ek geen hoop op ontw ikkeling nie . . . H ierdie

alewige jerem iades begin nou verveel en irritee r’. Hugo veroordeel hierdie 
evaluering as ’n ‘rassistiese tirad e’. De Lange se verw eer daarteen  (1983:5) is 
dat hy gefrustreer was deur ‘dubbele standaarde’: Van wit skrywers word 
vernuwing en gehalte geëis, m aar die bruin digters word verskoon. Hy noem  
dit ’n ‘soort om gekeerde rassism e’ en deel van die algem ene patroniserende 
houding van wittes teen anderskleurige skrywers.

H eelw at bydraers to t die Standpunte-debat oor kritiek voel dat die literatuur- 
w etenskap nog in veel g roter m ate die uitdaginge van die sam ehang wat dit 
m et ander dissiplines vertoon, m oet aanvaar -  m eestal word rigtings soos 
ideologiekritiek en die literatuursosiologie egter nog m et die M arxistiese 
literatuurkritiek  in verband gebring; vandaar die skeptisism e by iieelwat 
Suid-A frikaanse kritici ten opsigte van hierdie teorieë. D it hang saam  m et die 
lang reeds ingeburgerde hteratuurbeskouing wat die h terêre  kunsw erk to t ’n 
outonom e w oordw êreld verhef het en ’n duideiike onderskeid gem aak het 
tussen die m ens (m et sy ideologiese uitgangspunte) en die kunstenaar. 
H ierdie opvatting spruit uit die sestigerjare (’n tydperk wat gedurende 1983 
w eer in die kolhg staan as gevolg van die verskyning van die tw eede band van 
K annem eyer se geskiedenis van die A frikaanse le tterkunde). D it is ironies 
dat dit juis die Sestigers was wat van hierdie H teratuurbeskouing uitgegaan 
het -  hulle wie se werk pohtieke implikasies verkry het al het hulie 
inderw aarheid dalk te ‘m in’ politiek in hulle vroee w erke gehad en die volk 
vervreem  m et hulle esoteriese tekste. Selfs in die sew entigerjare, toe al m eer 
Sestigers ‘b e tro k k e’ werke geskryf het en ’n sosiale funksie aan die le tte r
kunde begin toeken het, het dit vir hulle nog gegaan oo r literatuur as 
literatuur.

Eers in die tagtigerjare begin die fokus verskuif en sê A ndré  P. B rink 
(1983e:14), tydens die vrystelling van Jakes G erw el se Literatuur en apart
heid, dat die A frikaanse H teratuurbeskouing té lank gebuk gegaan het onder 
die juk  van ’n ivoortoring en van ‘close reading’. Literatuur en apartheid  (die 
eerste publikasie in ’n beoogde reeks ‘Taal-en-Politiek’ deur K am pen- 
uitgewery) is volgens B rink nie ’n politieke of sosiologiese w erk nie, m aar 
eerder ’n ‘oproep  om die sosiale, ekonom iese, politieke en ideologiese 
konteks van taal en letterkunde pertinent te r diskussie te stel’. G erw el (1983c: 
agterblad) verw erp im m ers die siening van die teks as ’n ‘geisoleerde 
verskynsel wat in ’n Hterêre m useum  ’n plek vir die nageslag m oet kry’; hy 
benader die teks as *’n dinam iese m edew erker aan die ideologic van die 
A frikaner, dialekties deel van die denkproses wat apartheid  gem aak h e t’.

’n Terugblik  op die A frikaanse literatuursisteem  van 1983 en die verhouding 
daarvan to t die wyer sosio-politieke konteks laat ’n m ens veral m et twee 
indrukke. A an  die een kant bevestig die Hterêre establishm ent via die 
ja-stem m e van verligte skrywers sy geloof in hervorm ing onder leiding van die 
N asionale Party. A an die ander kant bedreig ontw ikkelinge in buite- 
parlem entêre  politick en binne die Hterêre sisteem  self die ewewig. W atter

11



een van hierdie pole die deurslaggew ende fak to r sal wees ten opsigte van die 
karak te r van die literêre bestel, sal afgewag m oet word.

